
ᑲᒥᓴᓀᑦ ᑲᑎᒪᓂᖓᓐᓂᑦ ᐅᖄᒍᑎᐅᓗᐊᖕᖑᐊᓚᐅᔪᑦ 

ᖃᓄᐃᓕᕐᐱᑖ 

ᐃᓕᓐᓂᐊᓂᓕᕆᓂᕐᒥᒃ ᑭᒡᒐᑐᕐᑏᑦ ᑲᑎᒪᓂᖃᓚᐅᔪᑦ ᑰᑦᔪᐊᒥ ᐁᕆᓕ 5-ᒥᑦ 7-ᒧᑦ 2016-
ᒥ. ᐊᑖᓂ ᐊᓪᓚᓯᒪᔪᑦ ᓀᓪᓕᑎᕐᓯᒪᔪᑦ ᐅᖄᖃᑎᒌᒍᑕᐅᓚᐅᔪᑦ ᑲᑎᒪᓂᖏᓐᓂ. 

ᑐᓴᕋᑦᓭᑦ ᓄᑖᑦ ᓄᓇᕕᒃ ᓯᕗᓂᑦᓴᕗᓐᓅᓕᖓᔪᑦ 

ᓄᓇᕕᒃ ᓯᕗᓂᑦᓴᕗᑦ ᐱᓇᓱᐊᕐᑕᐅᓂᖓ ᐱᒋᐊᕐᓯᒪᔪᖅ ᐆᒃᑑᐱᕆ 2015-ᒥ. 
ᑐᕌᒐᖃᕐᓯᒪᑦᓱᓂ ᐊᕐᕌᒍᓕᒫᒨᖓᔪᒥᒃ ᖁᕝᕙᕆᐊᕈᑎᑖᕈᑎᓕᒻᒥᒃ ᐃᓕᓐᓂᐊᑎᑦᓯᒍᑎᖃᕐᓂᒥᒃ 
ᐳᕐᑐᓂᕐᓴᒋᐊᓪᓚᒥ, ᒪᓕᑦᓯᐊᑐᓂᒃ ᑯᐯᒻᒥ ᐳᕐᑐᓂᕐᓴᒋᐊᓪᓚᒥ ᐃᓕᓐᓂᐊᕖᑦ ᒪᓕᒐᖏᓐᓂᒃ. 
ᐱᓇᓱᐊᕐᑕᐅᔪᖅ ᐊᐅᓚᑕᐅᑎᓪᓗᒍ ᐊᔪᖀᒋᐊᕐᑎᓄᑦ ᑭᒡᒐᑐᕐᑐᓄᑦ ᐃᓕᓐᓂᐊᓂᓕᕆᓂᕐᒥᒃ, 
ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᑦ, ᒪᑭᕝᕕᑯᓐᓄᑦ, ᐊᕙᑕᒃᑯᓄᑦ ᔮᓐ ᐋᐸᑦᒧᓪᓗ. 

ᕕᕈᐊᕆ 2016-ᒥ, ᑮᓇᐅᔭᓂᒃ ᑐᑦᓯᕋᐅᑏᑦ ᑐᓂᔭᐅᓯᒪᔪᑦ ᑲᕙᒪᑐᖃᒃᑯᑦ ᑭᒡᒐᑐᕐᑎᖏᓐᓄᑦ. 
ᕿᓄᒍᑕᐅᓯᒪᔪᑦ ᐊᖏᕐᑕᐅᓂᕆᒋᐊᓕᖏᑦ ᐅᑕᕐᕿᓱᒋᑦ, ᓄᓇᕕᒃ ᓯᕗᓂᑦᓴᕗᑦ 
ᐃᓕᓐᓂᐊᑎᑦᓯᒍᑎᖏᑦ ᐊᑑᑎᔭᐅᒍᓐᓇᓯᒐᔭᕐᑐᑦ 2017-2018 ᐊᕐᕌᒍᖓᓂ. 

ᐃᓕᓐᓂᐊᑎᑦᓯᒍᑏᑦ ᐱᐅᔪᑦ ᐊᑐᐃᓐᓇᐅᕋᔭᕐᑐᑦ ᐃᓄᓐᓄᑦ ᐅᕕᒃᑲᓄᑦ, ᐃᓗᕐᖁᓯᖓᓂᒃ 
ᑐᖕᖓᕕᖃᕐᑎᓗᒋᑦ, ᑭᓇᐅᓂᖏᓐᓂᒃ, ᐅᖃᐅᓯᖓᓂᒃ, ᓄᓇᖓᓐᓂᒃ ᐃᓄᖏᓐᓂᓗ. 
ᐱᖁᑎᖃᕐᓗᑎᒃ ᐊᓂᒎᑎᔭᖃᑦᓯᐊᓇᕈᓐᓇᑐᓂᒃ ᐃᓕᓐᓂᐊᓗᑎᒃ ᓄᓇᖃᕐᓗᑎᓗ ᐃᓄᐃᑦ 
ᓄᓇᒋᖕᖏᑕᖓᓂ, ᖃᓪᓗᓈᓂ. ᐃᓕᓐᓂᐊᑎᑦᓯᒍᑏᑦ ᐃᓕᓐᓂᐊᑎᓂᒃ ᓴᐳᑦᔨᓯᒪᒐᔭᕐᑐᑦ 
ᖃᐅᔨᓴᕐᒥᑎᓪᓗᒋᑦ ᐊᓯᖏᓐᓂᒃ ᐳᕐᑐᓂᕐᓴᒋᐊᓪᓚᒥ ᐃᓕᓐᓂᐊᑎᑦᓯᒍᑎᓂᒃ ᓄᓇᕕᒃ 
ᓯᕗᓂᑦᓴᕗᓐᓂ ᐱᔭᕇᕈᑎ ᐃᓕᓐᓂᐊᕈᓐᓇᕋᔭᕐᑕᒥᓂᒃ. 

ᖃᓄᐃᓘᕈᑏᑦ ᐃᓕᓐᓂᐊᑎᓄᑦ ᕿᑐᕐᖓᓕᓐᓄᓗ ᒪᓕᑦᑕᐅᕈᓐᓇᑐᑦ 
ᐅᓐᓂᓘᑎᖃᕐᓂᒧᑦ ᐃᓕᓐᓂᐊᓂᓕᕆᓂᐅᑉ ᐃᓕᓐᓂᐊᑏᑦ 
ᐅᓐᓂᓗᒐᕐᕕᖓᓄᑦ/ᑭᓪᓕᓯᓂᐊᕐᑎᖓᓄᑦ  

ᑎᓯᐱᕆ 2015-ᒥ, ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ ᐊᖏᕈᑎᖃᓚᐅᔪᑦ ᐊᓯᑦᔨᒋᐊᕈᑎᓂᒃ 
ᐱᓇᓱᒐᖓᑕ ᖃᓄᐃᑦᑑᓂᖃᕈᑎᖏᓐᓂᒃ ᐃᓕᓐᓂᐊᓂᓕᕆᓂᐅᑉ 
ᐅᓐᓂᓗᒐᕐᕕᖓᑕ/ᑭᓪᓕᓯᓂᐊᕐᕕᖓᑕ. ᐊᓯᑦᔨᒋᐊᕈᑏᑦ ᐃᑉᐱᒋᔭᖃᓗᐊᖕᖑᐊᑐᑦ 
ᐅᓐᓂᓗᒐᕐᕕᐅᑉ ᖃᓄᐃᓘᕐᑎᐅᓂᖓᓂᒃ ᓴᐳᑦᔨᔨᐅᑦᓱᓂ ᐃᓕᓐᓂᐊᑎᓄᑦ. ᐁᕆᓕᒥ 

ᐃᓕᓐᓂᐊᓕᕆᓂᕐᒥᒃ 
ᑭᒡᒐᑐᕐᑏᑦ 

©  ᔮᑦ ᑐᔅᓅ ᐱᐊᕐᓃ 

(ᑲᔪᓯᔪᑦ...) 

ᐃᓕᓐᓂᐊᓂᓕᕆᓂᖅ 
ᓱᕐᖁᐃᓯᓂᖃᓚᐅᔪᖅ 
ᐱᓇᓱᑦᑎᑖᕐᓂᓂᒃ 
ᓄᑖᓂᒃ 7-ᓂᒃ 
ᐃᓕᓐᓂᐊᕕᓐᓂ 
ᐃᑲᔪᕐᑎᓂᒃ, 
ᐃᓱᐊᕐᓭᔨᓂᒃ, 
ᐃᓱᒪᓕᕆᔩᓪᓗ 

ᑲᑎᒪᑎᓪᓗᒋᑦ, ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ ᐊᖏᕈᑎᖃᓚᐅᔪᑦ ᖃᓄᐃᓘᕈᓯᖏᓐᓂᒃ 
ᐃᓕᓐᓂᐊᑎᓄᑦ ᐊᑐᕐᑕᐅᔪᑦᓴᓂᒃ ᐊᖓᔪᕐᖄᑯᖏᓐᓄᓘᓐᓃᑦ ᐅᓐᓂᓘᑎᖃᕐᓂᒧᑦ 
ᓈᒻᒪᓴᖕᖏᒍᑎᓄᑦ ᐱᒍᑦᔨᒍᑎᖏᓐᓅᓕᖓᔪᓂᒃ ᑲᑎᕕᒃ ᐃᓕᓐᓂᐊᓂᓕᕆᓂᐅᑉ 
ᑲᑎᕕᒃᑯᓂᓪᓘᓃᑦ ᐱᓯᒪᔭᒥᓄᑦ. ᖃᓄᐃᓘᕈᓰᑦ ᐱᓪᓚᕆᐅᕗᑦ ᓄᓇᕕᒻᒥᐅᑦ 
ᐃᓕᓐᓂᐊᑎᖏᓐᓂᒃ ᓴᐳᒻᒥᓯᒪᓚᖓᒻᒪᑕ ᐊᑐᕈᓐᓇᓂᖏᓐᓂᒃ ᐃᓕᓐᓂᐊᑎᓄᑦ ᐅᓐᓂᓗᒐᕐᕕᒥᒃ. 

ᐃᓕᓐᓂᐊᓂᓕᕆᓂᖅ ᐱᓇᓱᑦᑎᑖᕈᓐᓇᓯᒍᒪᔪᖅ ᒪᕐᕉᓂᒃ ᐅᓐᓂᓗᒐᕐᕕᒧᑦ ᐃᓇᖏᕐᑎᓴᖓᓄᓪᓗ 
ᖃᒻᒥᐅᒍᓐᓇᕕᓕᒫᖓᒍᑦ ᐃᓕᓐᓂᐊᓇᐅᑉ ᐊᕐᕌᒍᕆᓛᕐᑕᖓᓂ. ᐱᓇᓱᑦᑎᓴᕐᓯᐅᓂᖅ 
ᐱᒋᐊᕐᓯᒪᓕᕐᑐᖅ. ᑌᒣᒐᓗᐊᕐᑎᓗᒋᑦ, ᐃᓕᓐᓂᐊᓂᓕᕆᓂᖅ ᐱᓇᓱᑦᑎᓴᕐᑖᕐᖃᔭᓚᐅᔪᖕᖏᑐᖅ. 
ᑐᓴᐅᒪᔭᐅᒋᐊᓖᑦ ᐊᓯᒋᐊᓪᓚᖏᑦ ᑐᓴᕐᑎᓯᒍᑎᐅᓛᕐᒥᔪᑦ ᕿᑐᕐᖓᓕᓐᓄᑦ ᐱᓇᓱᑦᑎᖃᓕᕐᐸᑦ 
ᐅᓐᓂᓗᒐᕐᕕᒥᒃ ᐃᓇᖏᕐᑎᖓᓂᓗ. ᒫᓐᓇᐅᓂᖓᓂ, ᐅᓐᓂᓗᒐᕐᓂᒧᑦ ᖃᓄᐃᓘᕈᓰᑦ 
ᑕᑯᒋᐊᕐᑕᐅᕈᓐᓇᑐᑦ ᖃᕆᑕᐅᔭᕐᑎᒍᑦ ᐊᑐᐃᓐᓇᖃᕐᕕᑎᓐᓂ (KBS-06). 

ᒪᓐᑐᔨᐊᒥ ᐊᓪᓚᕕᒻᒪᕆᐅᑉ ᓄᑦᑎᓂᑦᓴᖓ ᓄᓇᕕᒻᒧᑦ 

ᐃᓕᓐᓂᐊᓂᓕᕆᓂᕐᒥᒃ ᑭᒡᒐᑐᕐᑏᑦ ᐅᖃᕈᑎᖃᓚᐅᔪᑦ ᐊᖏᕐᓯᒪᐅᑎᖃᕐᓂᒥᓂᒃ 
ᓄᑦᑎᑎᕐᓂᓴᖓᓄᑦ ᒪᓐᑐᔨᐊᒦᑦᑑᑉ ᐊᓪᓚᕕᐅᑉ ᓄᓇᕕᒻᒧᑦ. ᕿᓗᒍᑎᖃᓚᐅᔪᑦ 
ᐱᕙᓪᓕᐊᕈᑕᐅᖁᔨᑦᓱᑎᒃ ᑕᒪᑦᓱᒥᖓ. ᖃᓄᐃᑦᑐᑰᒍᑎᐅᕈᓐᓇᑐᑦ ᐅᖄᖃᑎᒌᒍᑕᐅᓛᕐᑐᑦ 
ᑭᖑᓪᓕᒥ ᑲᑎᒪᓕᕐᒥᐸᑕ ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ ᔫᓂᒥ. ᒫᑦᔨ 2015-ᖑᑎᓪᓗᒍ, 
ᐃᓕᓐᓂᐊᓂᓕᕆᓂᕐᒥᒃ ᑭᒡᒐᑐᕐᑏᑦ ᐊᖏᕈᑎᖃᓚᐅᔪᑦ ᑐᑭᑖᕈᑎᖓᓂᒃ ᓯᕗᓂᕐᒧᑦ 
ᐸᕐᓇᓯᒪᐅᑎᐅᓚᖓᑎᓪᓗᒍ ᓄᑦᑎᑎᕐᓂᓴᖓ ᒪᓐᑐᔨᐊᒦᑦᑑᑉ ᐊᓪᓚᕕᐅᑉ ᑐᖕᖓᕕᖃᕐᓗᑎᒃ 
ᑐᑭᑖᕈᑎᕕᓂᕐᓂᒃ ᑭᓯᑦᔪᑎᓕᓐᓂᒃ CC449-97/98-18-ᒥᒃ 19-ᒥᓪᓗ. ᑐᑭᑖᕈᑏᒃ ᑖᒃᑯᐊ 
ᓇᓗᓀᕐᑕᐅᑎᑦᓯᔫᒃ ᑰᑦᔪᐊᒥᒃ ᑰᑦᔪᐊᕌᐱᒻᒥᓗ ᓄᓇᓕᒋᔭᐅᓕᕋᔭᕐᑎᓗᒋᒃ ᓄᑦᑎᑎᕐᓂᓴᖓᓄᑦ 
ᐃᓕᓐᓂᐊᓂᓕᕆᓂᐅᑉ.   

ᓄᓇᒃᑰᔫᖃᐅᑎᖏᑦ ᐁᑦᓯᕋᐅᑏᑦ 

ᐃᓕᓐᓂᐊᓂᓕᕆᓂᕐᒥᒃ ᑭᒡᒐᑐᕐᑏᑦ ᕿᓄᒍᑎᖃᕐᓯᒪᔪᑦ ᓄᓇᒃᑰᔫᖃᐅᑎᖃᕐᓂᒧᑦ ᐁᑦᓯᕋᐅᑎᓄᑦ, 
ᐁᑦᓯᕋᐅᑏᑦ ᓯᓓᓐᓇᕿᖃᑦᑕᖁᓇᒋᑦ ᐅᑭᐅᒃᑯᑦ. ᓄᕕᐱᕆ 2015-ᒥ, ᑯᐯᒃᑯᑦ ᐃᓕᓐᓂᐊᓂᕐᒥᒃ 
ᑐᕐᖃᑕᕐᕕᖓ ᐊᖏᕈᑎᖃᓚᐅᔪᖅ ᐅᑎᕐᑎᓯᒍᑎᖃᕐᓂᒧᑦ ᑮᓇᐅᔭᕐᑑᑎᕕᓂᖏᓐᓂᒃ 
ᐃᓕᓐᓂᐊᓂᓕᕆᓂᐅᑉ ᐊᑦᑕᑐᕐᓂᒧᑦ ᓄᓇᒃᑰᔫᖃᐅᑎᓂᒃ ᓄᓇᓕᓐᓂ ᐁᑦᓯᕋᐅᑎᓄᑦ 
ᓄᓇᒃᑰᔫᖃᐅᑎᖃᖕᖏᑐᓄᑦ. ᒪᕐᕉᓂᒃ ᕿᓄᒍᑎᓕᕕᓂᐅᑎᓪᓗᒋᑦ ᓄᓇᒃᑰᔫᖃᐅᑎᓂ ᐃᓂᑐᕐᓂᒧᑦ 
ᐊᑦᑕᑐᕐᓂᒧᑦ (ᑎᓯᐱᕆᒥ ᕕᕈᐊᕆᒥᓪᓗ), ᐃᓕᓐᓂᐊᓂᓕᕆᓂᖅ ᓄᓇᒃᑰᔫᖃᐅᑎᒥᒃ ᑰᑦᔪᐊᒥ 
ᑭᓯᐊᓂ ᐊᑦᑕᑐᕈᓐᓇᓚᐅᔪᖅ. ᒫᓐᓇᐅᑎᓪᓗᒍ ᓄᓇᒃᑰᔫᖃᐅᑎᒥᒃ ᐊᑐᐃᓐᓇᑕᖃᖕᖏᑐᖅ 
ᓄᓇᓕᓐᓂ ᐊᓯᖏᓐᓂ.   

ᐃᓕᓐᓂᐊᓂᓕᕆᓂᐅᑉ ᖃᓄᐃᓕᒋᐊᕈᑎᖃᕐᓂᖓ ᐃᓅᖃᑎᒌᑦ 
ᐃᓱᐃᓗᑕᕆᖃᑦᑕᑕᖏᓐᓄᑦ ᓱᕐᕃᓯᒪᔪᓄᑦ ᐃᓕᓐᓂᐊᕕᑦᑎᓂᒃ 

ᐃᓕᓐᓂᐊᓂᓕᕆᓂᕐᒥᒃ ᑭᒡᒐᑐᕐᑏᑦ ᑐᑭᓯᑎᑕᐅᒍᑎᖃᓚᐅᔪᑦ ᐃᓕᓐᓂᐊᓂᓕᕆᓂᐅᑉ 
ᖃᓄᐃᓕᒋᐊᕐᓂᕆᖃᑦᑕᑕᖏᓐᓂᒃ ᖁᐊᕐᓵᓯᒪᓇᕐᑐᑰᕐᓂᐅᖃᑦᑕᑐᓄᑦ ᓄᓇᕕᒻᒥ ᓄᓇᓕᓐᓂᒃ 
ᓱᕐᕃᓯᒪᖃᑦᑕᑐᓄᑦ ᐅᕕᒃᑲᓂᓪᓗ ᑎᓯᐱᕆ 2015-ᒥᓂᑦ. ᐃᒻᒥᓂᐊᕐᑐᖃᖃᑦᑕᓚᐅᕐᑎᓗᒍ 
ᑰᑦᔪᐊᒥ, ᑲᖏᕐᓱᔪᐊᒥ, ᓴᓪᓗᓂ ᖃᒻᒥᐅᓂᕐᐹᑯᓪᓗ ᑕᓯᐅᔭᒥ, ᐃᓕᓐᓂᐊᓂᓕᕆᓂᖅ 
ᓄᐃᑦᓯᓯᒪᓕᕐᑐᖅ ᓴᐳᑦᔨᒍᑎᑦᓴᓂᒃ ᐃᓱᐊᕐᓭᓂᕐᒧᑦ ᓴᐳᑦᔨᓯᒪᓂᕐᒧᓗ ᑭᖕᖒᒪᒋᔭᖏᓐᓂᒃ 
ᐃᓕᓐᓂᐊᑏᑦ. ᐃᑲᔪᖃᑎᒌᓐᓂᑯᑦ ᐃᓗᓯᓕᕆᔨᓂᒃ, ᓄᓇᓖᑦ ᐋᓐᓂᐊᕕᖏᓐᓂᒃ, ᐊᓯᖏᓐᓂᓗ 
ᓄᓇᕕᒻᒥ ᐱᓇᓱᕝᕕᓂᒃ, ᐃᓕᓐᓂᐊᓂᓕᕆᓂᖅ ᓱᕐᖁᐃᓯᓂᖃᓚᐅᔪᖅ ᐱᓇᓱᑦᑎᑖᕐᓂᓂᒃ ᓄᑖᓂᒃ 
7-ᓂᒃ ᐃᓕᓐᓂᐊᕕᓐᓂ ᐃᑲᔪᕐᑎᓂᒃ, ᐃᓱᐊᕐᓭᔨᓂᒃ, ᐃᓱᒪᓕᕆᔩᓪᓗ. ᑖᒃᑯᐊ ᐱᒍᓐᓇᐅᑎᓖᑦ 
ᐱᓇᓱᑦᑎᑖᕆᔭᐅᖃᑦᑕᓚᖓᓕᕐᑐᑦ ᐱᓇᓱᐊᕈᓯᐅᖃᑦᑕᓚᖓᔪᓂ. ᐃᓕᓐᓂᐊᕕᓐᓂᒃ ᓄᓇᕕᒻᒥ 
ᐱᒍᑦᔨᓂᖃᖃᑦᑕᓚᑦᓱᑎᒃ ᐃᓕᓐᓂᐊᑎᓂᒃ ᐱᓇᓱᖃᑎᖃᓪᓚᕆᓪᓗᑎᒃ ᐃᓕᓐᓂᐊᑎᓂᓪᓗ 
ᐃᑲᔪᕐᑎᓂᒃ.   

(...ᑲᔪᓯᔪᑦ) 

http://www.kativik.qc.ca/sites/kativik.qc.ca/files/documents/1314/ksb-06_policy_on_student_ombudsman_process_april_5th_2016-_i.pdf



